Fundarsemja
um fiskivinnusamráðingar um umsiting av svartkjaftastovninum í landnyrðingsatlantshavinum

1. Ein sendinevnd úr Evropeiska Samveldinum við Constantin Alexandrou á odda, ein sendinevnd úr Føroyum við Kate Sanderson á odda, ein sendinevnd úr Íslandi við Vilhjálmi Egilssyni á odda og ein sendinevnd úr Noregi við Johán H. Williams á odda, hittust í Oslo 15. og 16. desember 2005 at samráðast um umsiting av svartkjaftastovninum í landnyrðingsatlantshavinum.

2. Sendinevndirnar samdust um at mæla myndugleikum sínum til at skipa fiskiskap eftir svartkjafti í 2006 og eftirfylgjandi ár, sum ásett í Skjali I til hesa fundarsemju. Harumframt samdust sendinevndirnar um at mæla mydugleikum sínum til at seta í verk skipanina fyri fleirára umsiting, sum ásett í Skjali II.
3. Sendinevndirnar samdust um at mæla til, at í 2006 verður heitt á ICES um sum skjótast at meta um, hvørt skipanin fyri fleirára umsiting, sum ásett í Skjali II, er í samsvari við fyrivarnisregluna, og at kunna partarnar um úrslitini av meting síni. Sendinevndirnar samdust um at endurskoða skipanina fyri fleirára umsiting við støði í metingini hjá ICES.

4. Henda fundarsemja, íroknaðar sínámillum semjur, sum eru knýttar at, at hon verður sett í verk, verður fyribils galdandi frá 1. januar 2006 og kemur í gildi, tá ið allir partar hava boðað hvør øðrum frá, at teir hava fylgt teimum mannagongdum, sum teimum er álagt.
5. Fyri eftirfylgjandi ár samdust sendinevndirnar um at áseta sær kvotur eftir sama býti, ið ásett er í grein 1, Skjal I.
6. Hava ikki ein ella fleiri partar í síðsta lagi í juni boðað frá, at teir ætla at siga upp avtaluna, verður henda fundarsemja endurnýggjað árliga, íroknað Skjal I og II, har ið árstøl, heildarkvota og tilhoyrandi kvotur verða dagførd.
7. Sendinevndirnar samdust um at boða NEAFC-skrivstovuni frá teimum umsitingartiltøkum, ið sambært hesi fundarsemju eru í umbúna fyri fiskiskap eftir svartkjafti í 2006 og eftirfylgjandi ár.
Gjørd í Oslo tann 16. desember 2005 í fýra eintøkum á enskum.

[undirskriftir]
Skjal I

Skipan av fiskiskapi eftir svartkjafti í 2006
1. Í samsvari við skipanina fyri fleirára umsiting av fiskiskapi eftir svartkjafti, ið er ásett í Skjal II í hesi fundarsemju, eru partarnir samdir um at avmarka fiskiskapin eftir svartkjafti í 2006 til eina heildarkvotu, sum í mesta lagi er 2 milliónir tons, við hesum kvotum sum grundarlagi:

Evropeiska Samveldið

610,000 tons
Føroyar



522,500 tons

Ísland



352,600 tons

Noreg



514,900 tons

2. Hvør partur hevur høvi at flyta í mesta lagi 10% av ófiskaðu kvotu síni í 2006 til 2007. Slík flyting skal tilskiljast fyri seg, aftur at kvotuni, ið parturin annars fær í 2007.
3. Um so er, at einhvør partur fiskar meira enn sína tillutaðu kvotu í 2006, verður nøgdin roknað frá kvotuni hjá partinum ella pørtunum í 2007.
4. Av teimum kvotum, ið ásettar eru í grein 1, kunnu partarnir fiska svartkjaft í egnum øki og í altjóða sjógvi.
5. Onnur tiltøk hjá pørtunum, t.d. avtalur um atgongd, kvotuflytingar og onnur fiskiveiðiviðurskifti í egnum veiðiøki, verða ásett í sínámillum avtalum.
Skjal II

Skipan fyri fleirára umsiting av svartkjaftastovninum
1. Partarnir samdust um at seta í verk fleirára skipan fyri, hvussu svartkjaftaveiðin verður umsitin. Skipanin skal vera í samsvari við fyrivarnisregluna, hon skal halda fiskiskapin innan fyri tryggar, lívfrøðiligar karmar, hon skal verja smáfisk og tryggja burðardyggan fiskiskap og betri úrtøku í samsvari við ráðgeving ICES.

2. Umsitingin skal seta sær fyri, at gýtingarstovnurin hjá svartkjafti skal vera størri enn 1,5 milliónir tons, (Blim) og fiskideyðatalið skal í mesta lagi vera 0.32 (Fpa) fyri viðkomandi aldursbólkar, eins og ásett av ICES.
3. Fyri 2006 eru partarnir samdir um at avmarka fiskiskapin eftir svartkjafti til eina heildarkvotu, sum í mesta lagi er 2 milliónir tons.
4. Partarnir ásanna, at ein heildarveiði á 2 milliónir tons í 2006 fer at hava við sær, at fiskideyðatalið verður oman fyri markið, ið ásett er sum mál í grein 2. Til fiskideyðatalið er minkað so mikið, at tað er ikki størri enn 0.32, eru partarnir samdir um at lækka heildarkvotuna av svartkjafti við í minsta lagi 100.000 tonsum um árið.

5. Tá ið komið er niður á ætlaða fiskideyðatalið, skulu partarnir avmarka veiði sína, so at hon svarar til eitt fiskideyðatal, ið ikki er størri enn 0.32 fyri viðkomandi aldursbólkar, eins og ásett av ICES.

6. Um gýtingarstovnurin minkar niður um tilvísingarvirðið á 2,25 milliónir tons (Bpa), skal annaðhvørt fiskideyðatalið, ið víst er til í grein 5, ella tonsatalið, ið víst er til í grein 4, verða tillagað til vísindaligar metingar av teimum viðurskiftum, ið tá eru galdandi. Slík tillagan skal veita vissu fyri, at gýtingarstovnurin trygt og skjótt kann mennast aftur, so at hann verður størri enn 2,25 milliónir tons.
7. Partarnir skulu endurskoða hesa skipan fyri fleirára umsiting við støði í ráðgeving ICES.
